
Numri i dokumentit:     05145734 

 

 

C.nr. 1428/18  

 

GJYKATA THEMELORE NË PEJË – Departamenti i përgjithshëm, Divizioni Civil, me 

gjyqtaren Rajmonda Kurteshi, në çështjen juridike - kontestimore të paditësit T.A, nga fshati 

Z, K.P. të cilin e përfaqëson B.A. avokat nga Peja, sipas autorizimit me shkrim, kundër të 

paditurës Kompania e Sigurimeve Prisig, me seli në P., Rr. ”E.L.”, nr.173, Lagjia A., të cilën 

e përfaqëson L.S.sipas autorizimit me shkrim, me bazë juridike kompensim dëmi jo material 

dhe material, vlera e kontestit 10.000 euro, pas mbajtjes së shqyrtimit kryesor në prezencë të 

autorizuarit të palës paditëse dhe në mungesën të autorizuarit të palës së paditur, në seancë 

publike, të datës 29.11.2023, mori, ndërsa me datën 13.12.2023, përpiloi këtë: 

 

 

A K T G J Y K I M 

 

I. APROVOHET pjesërisht si e bazuar kërkesëpadia e paditësit  T.A nga fshati Z., Komuna e 

P. dhe detyrohet e paditura Kompania e Sigurimeve Prisig, me seli në Prishtinë, Rr. ”Eduard 

Liri”, nr.173, Lagjia Arbëria, që paditësit  T.A. nga fshati Z, Komuna e P. në emër të 

kompensimit të dëmit të shkaktuar me datën 04.10.2018, të ia paguajë shumat e specifikuara si 

më poshtë: 

 

Dëmi jo material: 

- për dhimbjet e përjetuara fizike, në shumën prej 4.000 euro. 

- për shkak të frikës së përjetuar, në shumën prej 3.600 euro. 

- për shkak të zvogëlimit të aktivitetit jetësorë, në shumën prej 17.600 euro. 

-për shkak të dhimbjeve shpirtërore për shëmtim, në shumën prej 3.200 euro. 

 

Dëmi material: 

- për shpenzimet e mjekimit, në shumën prej 282,40 euro. 

- për kujdes dhe ndihmë të huaj, në shumën prej 1.440 euro. 

- për ushqim të përforcuar, në shumën prej 434.16 euro. 

 

II. DETYROHET e paditura Kompania e Sigurimeve Prisig, me seli në Prishtinë, Rr. ”Eduard 

Liri”, nr.173, Lagjia Arbëria, që shumat e gjykuara si në pikën I në dispozitiv të këtij 

aktgjykimi, paditësit, të ia paguajë me kamatë ligjore prej 8%, e cila kamatë për dëmin jo 

material do të llogaritet duke filluar nga dita e nxjerrjes së këtij aktgjykimi (13.12.2023), e deri 

në pagesën definitive, ndërsa për dëmin material do të llogaritet duke filluar nga dita e 

paraqitjes së padisë (26.12.2018), e deri në pagesën definitive si dhe shpenzimet e procedurës 

në shumën prej 2.069 euro, e të gjitha këto në afat prej 15 dite, nga dita e marrjes së këtij 

aktgjykimi, nën kërcënimin e përmbarimit të detyrueshëm. 

 

III. REFUZOHET pjesërisht si e pabazuar kërkesëpadia e paditësit T.A, nga fshati Z, K.P 

përtej shumave të gjykuara si në pikën I të dispozitivit të këtij aktgjykimi dhe atë në emër të 

dëmit jo material për dhimbje fizike në shumën prej 3000 euro, për friken e pësuar në shumën 

prej 3.400 euro, për zvogëlimin e aktivitetit jetësor në shumën prej 4.400 euro, për dhimbje 

shpirtërore për shëmtim në shumën prej 800 euro, për dëmin material në emër të shpenzimeve 

të mjekimit në shumën prej 716.6 euro, për kujdesin dhe ndihmën e huaj në shumën prej 1.560 

euro, për ushqimin e përforcuar në shumën prej 565.84 euro, ndërsa refuzohet në tërësi 

kërkesëpadia e paditësit T.A, nga fshati Z, K. P me të cilën ka kërkuar kompensim të dëmit 

material në emër të shpenzimeve për terapi fizike në shumën prej 1000 euro, si e pabazuar. 

 

 

A r s y e t i m 

Pretendimet e palëve 

 

Paditësi, përmes të autorizuarit të tij, në këtë gjykatë me datën 26.12.2018, ka parashtruar padi 

ndaj këtu të paditurës, me bazë juridike kompensim dëmi, vlera e kontestit 10.000 euro, të 

precizuar sipas parashtresë së datës 01.11.2023, me të cilën ka kërkuar që e paditura këtu 

paditësit, të ia paguaj kompensimin e dëmit, së bashku me kamatën ligjore prej 8 %  të llogaritur 

nga data e parashtrimit të padisë e deri në pagesën definitive si dhe shpenzimet e procedurës.  

 

I autorizuari i palës paditëse, në seancë gjatë shqyrtimit kryesor dhe në fjalën përfundimtare ka 

deklaruar se mbetet në tërësi pranë padisë dhe kërkesës së sajë, provave të propozuara si dhe 

parashtresës mbi rregullimin e kërkesëpadisë të datës 01.11.2023, duke e mbështetur 

rregullimin  e kërkesëpadisë në udhëzuesin përcaktimin e kritereve orientuese dhe lartësisë së 

shpërblimit të drejtë në të holla të dëmit jo material të Gjykatës Supreme të Kosovës, nr... /23, 

të datës 27.02.2023, duke e vlerësuar se me provat e propozuara dhe të administruar nga ana e 

gjykatës është vërtetuar në tërësi baza juridike dhe lartësia e padisë, duke kërkuar nga gjykata 

që me rastin e vendosjes në ketë çështje juridike të ketë parasysh provat e propozuara dhe të 

administruara nga ana  e gjykatës e në veçanti aktgjykimin e Gjykatës Themelore në Pejë me 

shenjë P.nr../19, dhe të formës së prerë me datë 20.01.2020, ekspertizën  e komunikacionit të 

datës 24.12.2018, ekspertizën e komunikacionit të datës 11.05.2023, e po ashtu ekspertizat 

mjekësorë nga ekspertet mjekësor Dr.F.B., Dr.N.P dhe Dr.V.R.S, të datës 10.07.2023 si dhe 

ekspertizën nga ekspertet mjekësore Dr.E.SH. dhe Dr.A.B., të datës 20.10.2023, duke kërkuar 

nga gjykata që padinë dhe kërkesën e tij të aprovoj në tërësi si të bazuar, të precizuar si në 

parashtresën e datë 01.11.2023. 

 

Shpenzimet e procedurës i ka kërkua dhe atë: për përpilimin e padisë në shumën prej 208 euro, 

për taksën gjyqësore në shumën prej 61 euro, për 5 seanca të mbajtura në shumën prej nga 270 

euro, për dy parashtresa mbi rregullimin e padisë në shumën prej nga 208 euro dhe për  

ekspertizën mjekësore në shumën prej nga 150 euro, e në total në shumën prej 2485 euro. 

 

I autorizuari i të paditurës, si në përgjigje në padi, në seancë gjatë shqyrtimit kryesore dhe në 

fjalën përfundimtare ka deklaruar se mbetët edhe me tej pranë pretendimeve të thëna dhe atë 

duke e kontestuar pjesërisht bazën juridike të kërkesëpadisë dhe atë duke u mbështetur nga 

lëmia e komunikacionit e cila është nxjerr në ketë procedurë gjyqësore, ku në të qartazi është 

përcaktuar ndarja e përgjegjësisë, pra duke u theksuar se në aksidentin në fjalë kontribut kishin 

të dy pjesëmarrësit  pra nuk ka ndarje të përgjegjësisë mbi bazën primare dhe sekondarë, por 

ka ndarje për të dy pjesëmarrësit në aksident. Tutje shton se vlen të theksohet se kjo ekspertizë 

e komunikacionit nuk është kundërshtuar as nga pala paditëse dhe nuk ka pasur propozime tjera 

lidhur me ketë çështje. E paditura e konteston lartësinë e kërkesëpadisë sepse shuma e 

përgjithshme e cila është kërkuar me anë të precizimit të kërkesëpadisë dhe atë për dhimbje 

fizike, frikë, zvogëlim të aktivitetit mjekësore dhe shëmtim është jashtë zakonisht e lartë dhe 

në kundërshtim direkt me nenin 183 par.2 të LMD-së dhe në kundërshtim më kriteret për 

vlerësimin e dëmeve jo materiale të përcaktuara me rregullore të BQK-së, e po ashtu 

konsideron qe shumat e kërkuara nuk përkojnë me udhëzuesin e Gjykatës Supreme sepse në 

rastin konkret ka të bëjë me bazë juridike për 50% të dëmit. Kërkesat e paditësit lidhur me 

kujdesin dhe ndihmën e huaj, ushqimin e përforcuar, po ashtu i kundërshton si të larta, pasi që 

për kërkesat  e tilla lidhur me shërbimet që merren brenda familjes ekziston një praktik e 

unifikuar që të pranohet kompensimi në shumë prej 5 euro për ditët e caktuara nga eksperti, i 

ka kundërshtuar shpenzimet e mjekimit në shumën e specifikuar në kërkesëpadi sepse të njëjtat 

nuk janë të njohura me ekspertizën mjekësore e cila është nxjerr në ketë procedurë e po ashtu 

nëse i analizojmë kuponët e bashkangjitur vërejmë se të njëjtat nuk përkojnë me shkakun e 

kërkuar, po ashtu i kundërshtojmë edhe shpenzimet për terapi fizikale në mungesë të provave 

materiale. Sa i përketë shpenzimeve të procedurës të kërkuara nga i autorizuari i paditësit i ka 

kundërshtuar në kuptim të lartësisë, sepse në rastin konkret ka konsideruar se kemi të bëjmë 

me kontest të vlerës 90000 euro po ashtu e ka kundërshtuar edhe kërkesën në emër të 

shpenzimeve për dy precizimet e kërkesëpadisë, sepse të njëjtat janë konsumuar me rastin e 

përpilimit të padisë. Pasi që gjykata të merr parasysh kundërshtimet lidhur me shpenzimet, 

atëherë me rastin e vendosjes lidhur me njohjen apo jo të shpenzimeve të merr parasysh 

suksesin e paditësit në realizimin e kërkesëpadisë ashtu siç parashihet në nenin 452 par.2 të 

LPK-së. 

 

Shpenzimet e procedurës nuk i ka kërkuar. 

 

Gjykata me datën 29.11.2023 ka rihapur shqyrtimin gjyqësorë, me ç’rast i autorizuari i palës 

paditëse në fjalën përfundimtare ka mbetur pranë të njëjtës si në seancën e kaluar.  

 

Ndërsa për të paditurën nuk ka prezantuar askush, me ç’rast shqyrtimi është mbajtur në 

mungesën e të paditurës, duke marrë parasysh faktin se e njëjta ishte fituar në mënyrë të 

rregulltë për seancën e caktuar.  

 

Vërtetimi i gjendjes faktike 

Me qëllim të vërtetimit të drejtë dhe vërtetimit të plotë të gjendjes faktike, lidhur me çështjen 

konkrete juridike, në shqyrtimin kryesor-publik, gjykata bëri administrimin e provave si: 

Leximi i raportit i aksidentit me numër DR3004-742-18, e datës 04.10.2018; leximi i kallëzimit 

penal nga njësiti i Trafikut Rajonal P., i datës 01.12.2018; leximi i procesverbalit mbi 

vendshiqimin  e aksidentit i datës 01.12.2018; Shikimi i fotografive mbi vendshiqimin e 

aksidentit-meqë rast në to shikohet automjeti me targat 03-959-DB; leximi i raportit nga 

Qendra Klinike Universitare P. me numër të protokollit 40213 i datës 04.10.2016; Leximi i 

raportit i lëshuar nga Spitali i përgjithshëm Pejë i datë 17.12.2018, nga shefi i emergjencës 

Dr.B.I; Leximi i raportit nga Qendra Klinike Universitare e Kosovës klinika e kirurgjisë 

plastike, rekonstruktive dhe estetike i datës 20.11.2018; Leximi i raportit i lëshuar nga 

laboratori biokimi Vitalab; Leximi i raportit-fletë lëshimi nga QKUK, klinika e ortopedisë dhe 

traumatologjisë, me numër të historisë 2089 e lëshuar nga specialisti në repart Dr. Xh.S.– 

ortoped; leximi i raportit-fletë lëshimi klinika e ortopedisë dhe traumatologjisë, me numër të 

historisë 2686, e lëshuar nga specialisti në repart Dr.XH.S. Ortoped; Leximi i raportit 

specialistik i lëshuar nga Dr.SH.D. specialist kirurg plastik; Leximi i raportit specialistik i 

lëshuar nga Dr.sc Y.Z., specialist kirurg plastik; Shikimi i fotografive të paditësit-të plagëve të 

marra nga aksidenti; leximi i faturave e datës 16.12.2018, 08.12.2018, 17.11.2018, 07.12.2018, 

14.12.2018, 08.12.2018, 06.12.2018, 14.12.2018, e lëshuar nga O. shpk, e datës 17.12.2018, 

22.10.2018, 08.12.2018 e lëshuar nga A.P sh.p.k, e datës 18.12.2018, 14.12.2018, 30.11.2018, 

14.12.2018 e lëshuar nga Ntp N., e datës 06.12.2018 e lëshuar nga V.F, 13.12.2018, e datës 

16.12.2018, 16.12.2018, 05.12.2018, 15.12.2018, 07.12.2018, 13.12.2018, 04.12.2018, 

13.12.2018, 03.12.2018, 11.12.2018, 19.12, 2018, 19.12.2018, 20.12.2018, 20.12.2018, 

17.12.2018, 04.12.2018, 24.10.2018, 13.11.2018, 15.12.2018, 25.10.2018, 13.12.2018. 

13.11.2018, 18.11.2018, 19.12.2018, 18.12.2018, 18.12.2018, 18.12.2018, 19.12.2018, 

13.11.2018, 08.11.2018, 18,11,2018, 11,12.2018, 01.12.2018, 12.11.2018, 18.10.2018, 

14.10.2018, numri fiskal i kuponit 600654041, 17.11.2018, 16.11.2018, 14.11.2018, 

14.11.2018, 12.112018, 19.11.2018, 24.11.2018, 14.11.2018, 13.11.2018, 19.11.2018, 

19.11.2018, 15.11.2018, 18.11.2018, 14.10.2018, 23.10.2018, 07.11.2018, 07.11.2018, 

03.11.2018, 07.11.2018, 16.11.2018, 14.11.2018, 06.11.2018, 07.11.2018, 18.11.2018, 

02.11.2018, kuponi fiskal me numër 0313, datës 19.11.2018, 09.11.2018, 02.11.2018, 

17.11.2018, 15.11.2018, 11.11.2018, 10.11.2018, 03.11.2018, 11.11.2018, 02.11.2018, 

11.11.2018, 02.11.2018, 05.11.2018, 25.10.2018, 09.11.2018, 25.10.2018, 05.11.2018, kuponi 

me numër fiskal 600654041, e datës 06.11.2018, 02.11.2018, 09.11.2018, 24.10.2018, 

07.11.2018, 15.11.2018, 05.10.2018, kuponi i lëshuar nga Omi sh.p.k me numër fiskal 81, e 

datës 15.10.2018, 30.10.2018, 15.11.2018, 04.10.2018, 26.10.2018, 25.10.2018, 18.10.2018, 

14.10.2018, 12.10.2018, 14.10.2018, 26.10.2018, 21.10.2018, e datës 11.10.2018, kuponi me 

numër fiskal 81007800, faturuar e datës 15.10.2018, 15.10.2018, 24.10.2018, 18.10.2018, 

23.10.2018, 15.10.2018, 19.10.2018, 14.10.2018, 13.10.2018, 11.10.2018, 13.10.2018; leximi 

i aktgjykimi me numër të lëndës P.nr.48/19, i datës 24.12.2019, i plotfuqishëm nga data  

20.01.2020; leximi i akt eksperimentimi mjeko-ligjor me numër të lëndës 2018:00005090, nga 

eksperti mjeko ligjor Dr.V.H.; leximi i ekspertizës për lëndën PP.nr..../2018, nga eksperti S.B. 

nga lëmia e komunikacionit; Leximi i ekspertizës nga lëmia e komunikacionit e datës 

11.05.2023, e përpiluar nga eksperti A.L; Leximi i raportit ECHOSONO grafik i datë 

22.05.2023; Leximi i raportit nga kabineti radiologjik X-ray, i datës 22.05.2023; Leximi i 

raportit nga  B.Z. dhe fatura e datës 23.02.2023; Leximi i raportit mjekësor nga BioLab Zafi; 

Leximi i raportit mjekësor nga Dr.S.SH.- Kardiolog; Leximi i raportit mjekësor i datës 

22.02.2023; Leximi i raportit mjekësor i datës 16.03.2023; Leximi i raportit mjekësor i datës 

31.05.2023; Leximi i raportit antibiogrami i datës 31.05.2023; Leximit i analizës 

mikrobiologjikë me numër 2717, e datës 29.05.2023; Leximi i raportit mjekësor i datës 

17.05.2023; Leximi i raportit mjekësor i datës 17.04.2023; Leximi i raportit mjekësor, i datës 

17.03.2023; Leximi i ekspertizës së përpiluar me datë 10.07.2023, nga eksperti F.B., N.P dhe 

V.R.S; Leximi i ekspertizës së përpiluar me datë 20.10.2023, nga ekspertet E.Sh. dhe A.B. 

  

Gjykata pas vlerësimit të pohimeve të palëve ndërgjyqëse dhe provave të nxjerra në kuptim të 

nenit 8 të Ligjit të Procedurës Kontestimore (LPK), me kujdes dhe me ndërgjegje ka çmuar 

çdo provë veç e veç dhe të gjitha ato së bashku, ka gjetur se kërkesëpadia e paditësit është 

pjesërisht e bazuar.  

 

Në ketë çështje juridike kontestimore ndërmjetë palëve ndërgjyqëse nuk ishte kontestues fakti 

se me datën 04.10.2018, në fshatin Z., në Rrugën P- P, kishte ndodhur aksidenti i trafikut 

ndërmjetë drejtuesit të automjetit M.Q, i cili ishte i siguruar tek e paditura dhe të paditësit këtu 

T.A. nga fshati Z, Komuna e P. 

 

Nga provat shkresore të administruara, përkatësisht nga raporti i aksidentit me numër DR-

3004-742-18, e datës 04.10.2018, kallëzimi penal nga Njësiti i Trafikut Rajonal Pejë, i datës 

01.12.2018, procesverbali mbi vendshiqimin  e aksidentit i datës 01.12.2018, fotografit mbi 

vendshiqimin e aksidentit, gjykata gjeti se me datën 04.10.2018, rreth orës 16:15min, ka 

ndodhur aksidentit i komunikacionit në rrugën nacionale Prishtinë-Pejë, në fshatin Zahaq, 

komuna Pejë, ku deri tek aksidenti ka ardhur për derisa drejtuesi i kamionit MAN T3319-463, 

me ngjyrë të kaltër dhe targa të regjistrimit 03-959-DB ka pas në bashkëngjitje rimorkion me 

targa të regjistrimit 03-277-AX,  M.Q. ka qarkulluar në rrugën nacionale P-P, dhe kur ka arritur 

në fshatin Z. nga ana e djathë e drejtimit të lëvizjes ka vërejtur këmbësorin T.A. i cili ka qenë 

në mesin e dy shiritave ndarës të rrugës nacionale dhe i njëjti ka filluar ta kaloj rrugën për në 

anën e kundërt por qe drejtuesi i kamionit M.Q. nuk e ka pasur kujdesin e shtuar ndaj 

këmbësorit të moshuar dhe e ka goditur të njëjtin me pjesën e përparme të kamionit të anës së 

djathtë, në anën e majtë të trupit fillimisht në krahun e majtë e më pastaj edhe të dyja këmbët 

sepse i njëjti është rrëzuar për tokë dhe si pasojë e kësaj e ka lënduar kokën. Këmbësori T.A. 

në momentin kur është rrëzuar për tokë dhe ka lënduar kokën në asfalt ka lënë gjurmën e gjakut 

njollën, e cila është vërejtur në vendin e ngjarjes dhe pasi që kemi matur e njëjta ka qenë prej 

vijës së bardhë të pandërprerë nga mesi i dy shiritave për në drejtimin e kundërt të qarkullimit 

20 cm, të cilën edhe e ka skicuar. Drejtuesi i kamionit M.Q, Ka bërë përpjekjeje për të ju 

shmangur aksidentit por për shkak të distancës së shkurt që i ka dalur në rrugë këmbësorin e 

ka pasur të pamundur ta evitoj aksidentit. Në vendin të ngjarjes kemi hasur edhe gjurmët e 

frenimit të kamionit të rrotave të pasme të rimorkios e cila ka qenë me ngarkesë e të cilat kanë 

qenë në distancë prej 13.40 metra, gjendjen e rrugës ka qene e mirë, asfalti i terun. Prej 

momentin kur kamioni e ka goditur këmbësorin deri në vendin kur është ndalur distanca ka 

qenë 44.65 metra. Andaj, si përfundim nduke u bazuar në vendin e ngjarjes, deklaratat e të 

involvuar në rastin e aksidentit dhe në mënyrën se si ka ardhur deri tek aksidentit konsideroj 

që të dytë kanë kontribuar në aksident duke pasur parasysh se drejtuesi i kamionit nuk e ka 

pasur kujdesin e shtuar ndaj këmbësorit të shtyrë në moshë, ndërsa këmbësori me veprime tij 

të pakujdesshëm edhe për faktin se aty ku ka kaluar rrugën ka qenë e ndaluar një veprim i tillë 

sipas rregullave në komunikacion.  

 

Nga ekspertiza nga lëmia e komunikacionit e përpiluar nga eksperti Sami Bardheci, 

24.12.2018, për lëndën penale PP/nr.../18, gjykata gjeti se si konstatim dhe përfundim nga 

ekspertiza e tillë, aksidenti në komunikacion ka ndodhur me datën 04.10.2018, rreth orës 

16:15min. Në rrugën magjistrale P.-P., pikërisht në fshatin Z., në afërsi të auto servisit Li, ku 

shpejtësia  e lejuar në atë lokacion është 50km/h, aksidenti ka ndodhur me lëshimet e ngasësit 

të automjetit A kamionit i markës MAN T 33 19 – 463, me ngjyrë të kaltër është moskujdesi i 

duhur gjatë lëvizjes duke mos i kushtuar kujdesin e veçantë këmbësorit të moshuar i cili ka 

qenë duke e kaluar rrugën nga ana e djathë në të majtë shikuar drejtimin e lëvizjes së tij, ndërsa 

lëshimet e këmbësorit  T.A. janë mos kujdesi i duhur gjatë kalimit tërthorazi të rrugës duke 

mos i kushtuar rëndësi lëvizjes së kamionit A, mos dhënia e përparësisë të kalimit të kamionit 

A.  

 

Meqenëse edhe më tutje kontestohej baza juridike e kërkesëpadisë, gjykata me propozimin e 

palës së paditur ka bërë nxjerrën e provës- ekspertizës nga lëmia e komunikacionit e punuar 

nga eksperti A.L., e përpiluar me datën 11.05.2023, nga e cila ekspertizë, gjykata gjeti se në 

bazë të materialit të precizuar nga gjykata, analizës – rrjedhës teknike të aksidentit dhe 

konstatimit se deri tek aksidentit i komunikacionit ka ardhur me kontributin e drejtuesit të 

automjetit A “Kamion Man”, dhe kontributin e këmbësorit të moshës prej rreth 69 vjeçar, ku 

lëshimet e automjetit kamionit Man, që kanë ndikuar në aksident janë që përkundër lëvizjes me 

shpejtësinë e lejuar përgjatë atij aksi rrugor e ka nën vlerësuar prezencën e këmbësorit të 

moshuar që po tentonte të kalonte tërthorazi nga ana e djathë në të majtë shikuar drejtimin e tij 

të lëvizjes Prishtinë-Pejë, duke mos reaguar me kohë në përshtatje të shpejtësisë me të parë 

prezencën e këmbësorit në anën e djathtë pa mundur që në atë moment ta ketë në kontroll 

mjetin me ngarkesë për tu ndaluar apo shmangur aksidentit dhe me pjesën e përparme të anës 

së djathë të automjetit e ka goditur këmbësorin me të dal në shiritin qarkullues. Ndërsa lëshimet 

e këmbësorit B të moshës 69 vjeçare janë ka tentuar ta kaloj rrugë nacionale tërthorazi pa i 

kushtuar rëndësi lëvizjes së kamionit që po vinte nga ana e majtë e tij e që gjegjësisht dalja në 

shiritin qarkullues para një distancë të shkurtër në raport me automjetit A, në lëvizje ka qenë 

veprim që i ka kontribuar aksidentit të ndodhur, të cilës ekspertizë gjykata i ka falur besimin 

në tërësi meqenëse e njëjta ishte e argumentuar dhe e punuar në mënyrë profesionale.  

 

Nga aktgjykimi penal P.nr.48/19, i datës 24.12.2019, i plotfuqishëm nga data 20.01.2020, 

gjykata gjeti se drejtuesi i automjetit të tipit kamion Man,  M.Q. nga fshati C., Komuna e D, 

ishte shpallur fajtor për veprën penale rrezikim i trafikut publik nga neni 378.par.8 të KPRK-

së, e ndërsa pala e dëmtuar këtu paditësi për realizmin e kërkesës për kompensim dëmi ishte 

udhëzuar që të inicoj procedurë kontestimore.  

Gjykata, po ashtu gjeti se paditësi pas ndodhjes së aksidentit përkatësisht lëndimeve të 

shkaktuar, ka kërkuar ndihmë mjekësore, me ç’rast i njëjti kishte pranua tretman mjekësor nga 

Spitali Regjional në Pejë, gjë e cila është vërtetuar në bazë të raporteve mjekësore përkatësisht 

raportit nga Qendra Klinike Universitare Prishtinë me numër të protokollit 40213 i datës 

04.10.2016, raportit i lëshuar nga Spitali i Përgjithshëm P. i datë 17.12.2018, nga shefi i 

emergjencës Dr.B.I, raportit nga Qendra Klinike Universitare e Kosovës, Klinika e Kirurgjisë 

Plastike, rekonstruktive dhe estetike i datës 20.11.2018, raportit i lëshuar nga laboratori biokimi 

Vitalab, raportit-fletë lëshimi nga QKUK, klinika e ortopedisë dhe traumatologjisë, me numër 

të historisë 2089 e lëshuar nga specialisti në repart Dr. Xh.S. – ortoped, raportit-fletë lëshimi 

klinika e ortopedisë dhe traumatologjisë, me numër të historisë 2686, e lëshuar nga specialisti 

në repart Dr.XH.S. Ortoped, raportit specialistik i lëshuar nga Dr.SH.D. specialist kirurg 

plastik, raportit specialistik i lëshuar nga Dr.sc.Y.Z., specialist kirurg plastik, fotografitë të 

paditësit-të plagëve të marra nga aksidenti, raportit ECHOSONO grafik i datë 22.05.2023, 

raportit nga kabineti radiologjik X-ray, i datës 22.05.2023, raportit nga Biolab Zafi dhe fatura 

e datës 23.02.2023, raportit mjekësor nga BioLab Zafi, raportit mjekësor nga 

Dr.S.SH.Kardiolog, raportit mjekësor i datës 22.02.2023, raportit mjekësor i datës 16.03.2023, 

raportit mjekësor i datës 31.05.2023, raportit antibiogrami i datës 31.05.2023, analizës 

mikrobiologjikë me numër 2717, e datës 29.05.2023, raportit mjekësor i datës 17.05.2023, 

raportit mjekësor i datës 17.04.2023, raportit mjekësor, i datës 17.03.2023. 

 

Gjykata, për ta përcaktuar natyrën dhe lartësinë e lëndimeve, me propozimin e palës paditëse, 

ka nxjerr provën me ekspertizë nga lëmia e ortopedisë, psikiatrisë dhe neurologjisë, e punuar 

nga eksperti F.B., N.P. dhe V.R.S. këto ekspertiza gjykata i vlerësoi si profesionale, me të 

dhënat të mjaftueshëm dhe të besueshme për të caktuar lartësinë e kërkesëpadisë, andaj të 

njëjtave i ka dhënë besimin. 

 

Eksperti F.B., ortoped, në mendimin e tij dhe sqarimet e dhëna në seancë, ka konstatuar se 

paditësi si pasojë e lëndimeve të marra si pasojë e aksidentit, ka pësuar lëndime plagë shqyese 

në të dy kërcirat, me e theksuar në të majtë, thyerje bimalleolare në kërcirin e  djathtë, luksacion 

traumatik të nyjës talokrurale të majtë, frakturë të kokës së fibulës së majtë, lesion traumatik 

të nervit peroneus të majtë, nekroze e lëkurës në të dy kërcirat me e theksuar majtas, është 

operuar në të dy nyjet talokrurale si dhe në kokën e fibulës, ka artroze postramuatike në nyjën 

talokrurale të majtë dhe ramje të nervit peroneus si dhe kontrakture të nyjës talokrurale të djathë 

si pasojë e lëndimet, ndërsa gjatë mjekimit nga ana e kirurgut plastik merret lëkurë transplanti 

autologe nga femuri i majtë dhe vendoset në kërcirit, tutje ka shtuar se këto lëndime 

karakterizohen si lëndime të rënda trupore, si pasoje e të cilave paditësit këtu ka përjetuar 

dhimbje fizike të intensitetit posaçërisht të lartë që kanë zgjatur për rreth 6 orë, prej lëndimit, 

transport nga vendngjarja e deri në Spitalin e Përgjithshëm në P., pastaj reanimini në këtë 

institucion, vendosja e i mobilizimeve si dhe transportit i tij për në QKUK në Prishtinë, Klinika 

Emergjente, dhimbje fizike të intensitetit të lartë në kohëzgjatje prej 3 ditësh kohë pas kohë 

gjerë në marrjen e terapisë adekuate për shkak të lëndimit të shumëfishtë, dhimbje fizike të 

intensitet të mesës ka pasur 4 javë, kohë e nevojshme për tërheqje të inflamacionit 

postramuatike, konsolidim të plagëve, konsolidim fillestar të kockave, dhe të intensitet të ulët 

persistojn edhe sot kohë pas kohë, sidomos në ndërrimin e kushteve klimatike, sforcimeve 

fizike të dy ekstremiteteve të poshtme, po ashtu shëmtim trupor ekziston në shkallë të lartë në 

të dy kërcirat dhe në femurin e majtë si pasojë e nekrozave të lëkurës dhe në femur si pasojë e 

marrjes së transplantit autolog, ndihma dhe kujdesi i huaj ka qene i nevojshëm për gjashtë muaj, 

për të kryer disa aktivitete të përditshme jetësore, i ndihmuar nga familjarët për shkak të 

pengesave në të dy këmbët, ushqimi i përforcuar ka qenë i nevojshëm për një periudhë prej një 

muaji i pasuri me proteina, minerale, vitamina B kompleks, ushqim më i përforcuar se 

zakonisht, rehabilitimi fizikale ka qenë i nevojshëm për së paku dhjetë ditë terapie fizike çdo 

gjashtë muaj për rikthimin e lëvizjeve dhe të forcës muskulore në të dy këmbët si dhe zvogëlimi 

i aktivitetit jetësorë nga lëndimet e marra paditësit ka invaliditet të përhershëm në shkallën prej 

21.5% sipas tabletës së BQK-së për vlerësimin të zvogëlimit të aktivitetit të përgjithshëm 

jetësor, e që me vlerësimin e neurologut vlerësimi invaliditetit që është prej 20% si pasojë e 

paralizës së nervit peroneus të majtë, duke ardhur në përfundim se në total invaliditetit është 

në 41.5 %. 

 

Eksperti N.P, psikiatër në mendimin e tij dhe sqarimeve të dhëna në seancë ka ardhur në 

përfundim se si pasoje e lëndimeve të marrë nga aksidentit i shkaktuar paditësit ka përjetuar 

edhe frikë, ku frikë primare e intensitetit të lartë ka pasur në kohëzgjatje prej 20 minutash që 

është koha prej aksidentit deri në Spitalin e Përgjithshëm në P., e intensitet të mesës në 

kohëzgjatje prej 5 orësh, të intensitet të ulët në kohëzgjatje prej 40 min. e deri në kohën e 

transferit në QKUK – Emergjencë. Frikë sekondare të intensitet të lartë ka pësuar për periudhën 

prej një muaji, e përcjellur me frymëmarrje të vështirësuar, rrahje të shpejta të zemrës, dridhje 

të muskujve, djersitje, mundim si dhe ankesa të tjera somatike, të intensitet të mesës ka pasur 

në periudhën prej një muaji e gjysmën të përcjellur me çrregullim të stabilitetit psikofizik si 

pasojë e lëndimit si indisponim, pagjumësi, kufizim në aktivitet të përditshme jetësore, në 

situatat frustrative të zvogëluara të tolerancës, frikë sekondare me intensitet të ulët ka përjetuar 

për periudhën prej katër muajsh e që është manifestuar në rrethana kur i është përkujtuar 

ngjarja.  

 

Ekspertja  V.R.S. neurologe, në ekspertizën dhe sqarimet e dhëna në seancë ka ardhur në 

përfundim se paditësit është i vetëdijshëm, i orientuar në kohë, hapësirë dhe ndaj personit të 

tertë, është komunikativ. Koka ovale, simetrike, pa dhembshmëri palpatore dhe përkutore. 

Bulbuset në pozitë primare me lëvizshmëri të ruajtur në të gjitha drejtime, bebëzat izohorike-

simetrike, reagojnë në dritë direket dhe konsensuele. Mprehtësia e të pamurit e ruajtur për 

moshën e pacientit, nervat kranialë pa veçori patologjike, gjuha ne medioprotruzion pa 

fiscikulime, qafa me lëvizshmëri të ruajtur në të gjitha drejtimet. Ekstremitetet të sipërme 

eutrofi, eutoni, eureflkesi, forca e vrazhdë muskulore e ruajtur simetrikisht, sensibilitetit i 

ruajtur, pa lëvizje të pavullnetshëm, ekstremitetet të poshtme hipotrofi distale në të dy 

ekstremitete, me e theksuar majtas, eutoni, hiporefleksi, bilaterale, forca muskulore e dobësuar 

simetrike pp majtas shkalla 3/5, flexionit dorsal i shputës së majtë i pamundur – shputa në 

pozitë të flexionit plantar. Sensibilitetit për prekje i dobësuar simetrikisht, sidomos në pjesën 

distale, pa lëvizje të pavullnetshme. Reflekset patologjike babisnki negative bill, ecje e mundur 

vetëm me ndihmë  e dy patericave të dy anshme, provat cereberlare negative,  që s përfundim 

vie se përqindja e dëmshpërblimit për paralizën e n.peroneus të një anshëm është 20%. 

Gjykata, meqë pala e paditur kishte vërejtje në ekspertizat e lartcekura, me propozimin e të 

njëjtës, kishte bërë nxjerrjen e provës ekspertizës nga lëmia e ortopedisë dhe neurologjisë, e 

përpiluar nga ekspertët E.Sh., ortoped dhe A.B., neurolog, të cilën në ekspertizën e tyre kishin 

ardhur në përfundim se si pasojë e aksidentit lëndimet e marr të paditësit, konsiderohen si 

lëndime të rënda trupore të cilat janë manifestuar me dhimbje fizike të intensitetit posaçërisht 

të lartë që kanë zgjatur 2 orë, dhimbje fizike të intensitetit të lartë në kohëzgjatje prej 3 ditësh 

kohë pas kohë gjerë në marrjen e terapisë adekuatë për shkak të lëndimit të shumëfishtë, 

dhimbje fizike të intensitetit të mesëm ka pasur 21 ditë, kohë e nevojshme gjerë në marrjen e 

terapisë adekuate, të cilat ndërlidhen me kohën e nevojshme për konsolidimin e lëndimeve 

trupore, dhe të intensitet të ulët 60 ditë ku pas sforcimeve fizike dhe ndryshimeve klimatike 

janë prezente edhe sot, po ashtu shëmtim trupor ekziston në shkallë të mesme për shkak të 

nekrozës së lëkurës në të dy kërcirat dhe në femur si pasojë e marrjes së transplantit autolog si 

dhe cikatrikseve post operatore, ndihma dhe kujdesi i huaj ka qene i nevojshëm për gjashtë 

muaj, për të kryer disa aktivitete të përditshme jetësore, i ndihmuar nga familjarët për shkak të 

pengesave në të dy këmbët, ushqimi i përforcuar ka qenë i nevojshëm për një periudhë prej 30 

ditë i pasuri me proteina, minerale, karbohidrate, rehabilitimi fizikal ka qenë i nevojshëm për 

së paku 15 ditë çdo gjashtë muaj për përmirësimin e lëvizjeve si dhe rritjen e forcës të masës 

muskulore të dobësuara si pasojë e  shtangimit, si dhe zvogëlimi i aktivitetit jetësorë nga 

lëndimet e marra paditësit ka invaliditet të përhershëm 40% ku vërehen se lëvizjet pasive dhe 

aktive janë të vështirësuar, dobësi muskulore në të dy këmbët, pamundësi ne ecje pa paterica, 

kontrakturë e nyjës talokrurale të majtë ku në bazë të tabelës së BQK-së të invaliditet nga 

sistemi ostemuskular i takon 25% ndërsa për shkak të paralizës së nervit peroneus të majtë 

është 20% dhe në bazë të formës së Balthazarit, vlera e përgjithshme e invaliditetit është 40% 

në total, po ashtu paditësi si pasojë e aksidentit në fjalë ka përjetuar frikë primare ka pasur në 

kohëzgjatje prej 20 minutash nga kërcënimi për integritetin të tij fizik në momentin e aksidentit 

dhe pësimit të lëndimit, frikë sekondare të intensitet të lartë ka pësuar për periudhën prej 20 

ditë, e shoqëruar me ankthe, shqetësime, të intensitet të mesës ka pasur në periudhën prej 30 

ditë, e shoqëruar me dhimbje në gjokes, ankthe, di stres emocional, frikë sekondare me 

intensitet të ulët ka përjetuar për periudhën prej 2 muajsh e që është manifestuar me gjendje të 

stresit akut. 

 

Kontestuese mbetej edhe me tutje pjesërisht baza juridike e kërkesëpadisë së paditësit dhe 

lartësia e saj, e që palët ndërgjyqëse për këto kishin pikëpamje të ndryshme.  

 

Ligji i zbatueshëm  

 

E drejta e paditësit për kompensimin e dëmit material dhe jo material dhe përgjegjësia e të 

paditurit që të bëjë kompensimin e tillë, gjen mbështetje fillimisht duke u bazuar në dispozitën 

e nenit 136 paragrafi 1, të Ligjit Nr. 04/L-077 për Marrëdhëniet e Detyrimeve (LMD), sipas të 

cilës dispozitë ligjore parashihet se: “Kush i shkakton tjetrit dëm ka për detyrë ta kompensojë, 

përveç nëse vërtetohet se dëmi është shkaktuar pa fajin e tij”, po ashtu nenit 137  të po të njëjtit 

ligj i cili parasheh se : “Dëmi është zvogëlimi i pasurisë së dikujt (dëm i zakonshëm) dhe 

pengimi i rritjes së saj (fitimi i humbur), si dhe shkaktimi tjetrit i dhembjes fizike, vuajtjes 

psikike ose frikës (dëmi jo material)”, e lidhur me nenin 140 të po të njëjtit ligj i cili parasheh 

se: “Fajësia ekziston kur dëmtuesi e ka shkaktuar dëmin me dashje ose nga pakujdesia”, e 

lidhur me nenin 176 par. 1 i cili parasheh se: “I dëmtuari i cili ka kontribuar që dëmi të krijohet 

ose të jetë më i madh se sa përndryshe do të ishte, ka të drejtë vetëm në shpërblimin 

përpjesëtimisht të pakësuar” si dhe neni 189 të LMD-së sipas të cilit parashihet se: “Dispozitat 

për përgjegjësinë e ndarë dhe për zvogëlimin e shpërblimit që vlejnë për dëmin material 

përshtatshmërisht zbatohen edhe për dëmin jo material”.  Kurse me dispozitën e nenit 245 të 

po këtij ligji është paraparë se: “Kreditori në marrëdhënien e detyrimit ka atë të drejte qe prej 

debitorit te kërkoj përmbushjen e detyrimit, ndërsa debitori ka për detyre ta përmbush atë me 

ndërgjegje dhe ne tërësi ne përputhje me përmbajtjen e tij”. 

 

Kurse për sa i përket kategorisë së kompensimit të dëmit jo material, gjykata ka aplikuar nenin 

183 paragrafi 1 dhe 2  të LMD-së, sipas të cilit parashihet se: “Për dhembjet e pësuara fizike, 

për dhembjet e pësuara shpirtërore për shkak të zvogëlimit të aktivitetit jetësor, të shëmtimit, 

të cenimit të autoritetit, të nderit, të lirive ose të drejtave të personalitetit, të vdekjes së personit 

të afërm, si dhe frikës, gjykata, po të konstatojë se rrethanat e rastit sidomos intensiteti i 

dhembjeve dhe i frikës dhe zgjatja e tyre e arsyetojnë këtë, do të gjykojë shpërblimin e drejtë 

në të holla, pavarësisht nga shpërblimi i dëmit material si dhe nga mungesa e dëmit material” 

dhe “Me rastin e vendosjes për kërkesën për shpërblimin e dëmit jo material, si dhe për 

lartësinë e shpërblimit të tij, gjykata do të kujdeset për rëndësinë e cenimit të së mirës dhe të 

qëllimit të cilit i shërben ky shpërblim, por edhe për atë, se me te mos të favorizohen synimet 

që nuk janë në pajtim me natyrën e saj dhe me qëllimin shoqëror”. 

 

Vlerësimi i Gjykatës 

 

Gjykata pas analizimit dhe vlerësimit të provave në shkresat e lëndës dhe bindjes së lirë 

profesionale si dhe duke u bazuar në dispozitat e lartcekura, vendosi si në pikën I të dispozitivit 

të këtij aktgjykimi duke aprovuar pjesërisht kërkesëpadinë e paditësit sepse nga nxjerra e 

provës përkatësisht ekspertizës nga lëmia e komunikacionit e punuar nga eksperti gjyqësorë 

A.L., u vërtetua se në shkaktimin e aksidentit të datës 04.10.2018 kanë kontribuar këtu pala 

paditëse si dhe i siguruari tek e paditura, përkatësisht ku kontributi i palës paditëse konsiston 

në lëshimet e të njëjtit se ka tentuar ta kaloj rrugë nacionale tërthorazi pa vendkalim të shënuar 

për këmbësor dhe pa i kushtuar rëndësi lëvizjes së kamionit që po vinte nga ana e majtë e tij e 

që gjegjësisht dalja në shiritin qarkullues para një distancë të shkurtër në raport me automjetit 

A, në lëvizje ka qenë veprim që i ka kontribuar aksidentit të ndodhur dhe kontributi i të 

paditurës ku konsiston në lëshimet e automjetit kamionit Man, që janë që përkundër lëvizjes 

me shpejtësinë e lejuar përgjatë atij aksi rrugor e ka nën vlerësuar prezencën e këmbësorit të 

moshuar që po tentonte të kalonte tërthorazi nga ana e djathë në të majtë shikuar drejtimin e tij 

të lëvizjes P.-P., duke mos reaguar me kohë në përshtatje të shpejtësisë me të parë prezencën e 

këmbësorit në anën e djathtë pa mundur që në atë moment ta ketë në kontroll mjetin me 

ngarkesë për tu ndaluar apo shmangur aksidentit dhe me pjesën e përparme të anës së djathë të 

automjetit e ka goditur këmbësorin me të dal në shiritin qarkullues.  

 

Po ashtu ky konstatim u vërtetua edhe nga ekspertiza e nxjerr ekspertiza nga lëmia e 

komunikacionit e përpiluar nga eksperti S.B, me datë 24.12.2018, në çështjen penale 

PP/nr..../18, ku sipas të njëjtës u konstatua se aksidenti në komunikacion ka ndodhur me datën 

04.10.2018, rreth orës 16:15min. Në rrugën magjistrale P.-P., pikërisht në fshatin Z, në afërsi 

të auto servisit Lindi, ku shpejtësia  e lejuar në atë lokacion është 50km/h, aksidenti ka ndodhur 

me lëshimet e ngasësit të automjetit A kamionit i markës MAN T 33 19 – 463, me ngjyrë të 

kaltër është moskujdesi i duhur gjatë lëvizjes duke mos i kushtuar kujdesin e veçantë 

këmbësorit të moshuar i cili ka qenë duke e kaluar rrugën nga ana e djathë në të majtë shikuar 

drejtimin e lëvizjes së tij, ndërsa lëshimet e këmbësorit  T.A. janë mos kujdesi i duhur gjatë 

kalimit tërthorazi të rrugës duke mos i kushtuar rëndësi lëvizjes së kamionit A, mos dhënia e 

përparësisë të kalimit të kamionit A.  

 

Përgjegjësia e të paditurës për shkaktimin e aksidentit të datës 04.10.2018, gjithashtu u vërtetua 

edhe nga aktgjykimi penal të lëshuar nga Gjykata Themelore në P., P.nr... /19, i datës 

24.12.2019, i plotfuqishëm nga data 20.01.2020, ku gjykata gjeti se drejtuesi i automjetit të 

tipit kamion Man,  M.Q. nga fshati C, Komuna e D.,, ishte shpallur fajtor për veprën penale 

rrezikim i trafikut publik nga neni 378.par.8 të KPRK-së, e që konform dispozitës ligjore të 

nenit 14 të LPK-së, i cili nen parasheh se: “Në procedurën kontestimore gjykata, në pikëpamje 

të ekzistimit të veprës penale dhe të përgjegjësisë penale të kryerësit, është e lidhur me 

aktgjykimin e formës së prerë të gjykatës penale, me të cilin i pandehuri është shpallur fajtor”, 

gjykata është lidhur për aktgjykimin në fjalë. 

 

Gjykata, varësisht nga kontributet e palëve ndërgjyqëse në shkaktimin e dëmit, vendosi të 

mbajë të paditurën përgjegjëse për kompensimin e dëmit të shkaktuar në 80% të përgjegjësisë, 

kurse pjesën tjetër të përgjegjësisë prej 20% gjykata ia caktoi paditësit. Në këtë drejtim, me 

rastin e caktimit të lartësisë së dëmit për bazat e gjykuara gjykata pati parasysh edhe faktin e 

përgjegjësisë së ndarë të palëve ndërgjyqëse dhe kontributin e tyre në dëmin e shkaktuar. Nisur 

nga kjo rrethanë vendosi ta ndajë përgjegjësinë ashtu që 20% i takon paditësit dhe 80% të 

siguruarit tek e paditura. Gjykata vlerësoi në këtë mënyrë duke u bazuar në ekspertizën e 

komunikacionit të punuar nga eksperti A.L., të cilës e njëjta ia fali besimin, sepse ishte e 

argumentuar, e bazuar në material të mjaftueshëm dhe e punuar në mënyrë profesionale.  

 

Sa i përketë lartësisë së kërkesëpadisë së paditësit, gjykata duke u bazuar në dispozitat ligjore 

të lartcekura dhe duke i vlerësuar të gjitha kriteret dhe masat për caktimin e lartësisë së 

shpërblimit të dëmit material dhe jo material, posaçërisht duke marr parasysh kontributin e 

paditësit në shkaktimin e dëmit, natyrën e dëmtimeve trupore të shkaktuar për paditësin, 

moshën e tij, vlerësimit në ekspertizave mjekësore përkatësisht ekspertizës nga lëmia e 

ortopedisë, psikiatrisë dhe neurologjisë, e punuar nga eksperti  F.B, N.P. dhe V.R.S. si dhe 

sqarimeve të dhëna në seancë, të cilës gjykata iu fali besimin pasi që të njëjtat ishin të 

argumentuara dhe punuara në mënyrë profesionale, miratoj pjesërisht kërkesëpadinë të bazuar 

në vlerën e shpërblimit të dëmit si në dispozitiv të këtij aktgjykimi. 

 

Gjykata vlerëson se shumat e kompensimit të aprovuara si në dispozitiv të këtij aktgjykimi janë 

adekuate, duke marr parasysh dëmin që i është shkaktuar paditësit dhe se lartësia e shumës së 

të hollave në emër të kompensimit, do t’i mundësoj paditësit satisfaksion që ai të jetë në gjendje 

që deri në një masë, t’i kompensojnë të mirat jo materiale nga të cilat është privuar, 

respektivisht atë shkallë të satisfaksionit të cilën ai do ta kishte po qe së i njëjti nuk do t’i kishte 

humbur, e gjithë kjo duke pasur parasysh të gjitha rrethanat e lëndimeve të shkaktuara, 

intensitetin e dhimbjeve dhe të frikës, kohëzgjatjen e tyre dhe kohën e nevojshme të shërimit. 

Me rastin e vendosjes për kërkesën mbi kompensimin e dëmit jo material si dhe në lidhje me 

shumën e kompensimit të këtij dëmi, mes tjerash gjykata ka pasur parasysh rëndësinë e shkeljes 

së të mirës dhe të qëllimit të cilit i shërben ky kompensim, e të cilat gjykata i caktoi sipas 

bindjes së lirë konform nenit 323 të LPK-së po ashtu dhe dispozitave të LMD-së përkatësisht 

nenit 183 e lidhur me Udhëzuesin për Caktimin e Kritereve Orientuese dhe Lartësinë së 

Shpërblimit të Drejtë në të Holla të Dëmit Jomaterial të lëshuar nga Gjykata Supreme e 

Kosovës, Gj.A.nr.41/2023, i datës 27.02.2023. 

 

Gjykata vlerëson se shpërblimi i dëmit jo material, nuk është shpërblim i plotë, por është 

satisfaksion, për të dëmtuarin, çka në rastin konkret shumat e gjykuara janë të drejta për të. 

 

Për sa i përket kategorisë së dëmit material në emër të shpenzimeve mjekësore për shërimin e 

paditësi, gjykata arriti në përfundim se shuma e aprovuar si në pikën I të dispozitiv të këtij 

aktgjykimi u vërtetua nga provat e bashkangjitura në padi përkatësisht nga faturat – kuponët 

fiskal, të cilët janë mbledhur veç e veç.  

 

Sa i përketë dëmit material në emër të kujdesit dhe ndihmë e huaj si dhe ushqimit të përforcuar, 

gjykata ka caktuar kompensimin bazuar në ditët që ishte vlerësuar si e domosdoshme sipas 

ekspertizës mjekësore, si shpërblim i drejtë dhe që i shërben qëllimit të shpërblimit sepse 

paditësi sipas mendimit të ekspertëve të mjekësisë si pasojë e aksidentit ka pasur nevojë për 

kujdes dhe ndihmë të huaj si dhe ushqim të përforcuar i pasur me vitamina dhe minerale, e 

njëjta shton se për këto kategoritë e dëmit, mund të caktohet edhe në mungesë të provave 

materiale, ngase është standard i ndërtuar tashmë nga praktika gjyqësore dhe vështirë i 

argumentuar. Andaj pas analizimit të gjitha provave përkatësisht kuponët fiskal, ka ardhur në 

përfundim se shumat e gjykuara të shpërblimit të dëmit për këto kërkesa janë në përputhje me 

dëmin e pësuar sipas këtyre bazave.  

 

Gjithashtu, gjykata vë në dukje se për këtë kategori të dëmit për paditësin, është vendosur 

brenda kufijve të kërkesëpadisë, duke aplikuar nenin 2 par.1 të LPK-së, sipas të cilit: “Në 

procedurë kontestimore gjykata vendos brenda kufijve të kërkesave që janë parashtruar nga 

palët ndërgjyqëse”. 

 

Lidhur me pjesën refuzuese të kërkesëpadisë  

 

Gjykata vendosi si në pikë e III (tretë) të dispozitivit të këtij aktgjykimi duke e refuzuar 

kërkesëpadinë përtej shumave të gjykuara, dhe atë: në emër të dhimbjeve fizike, frikës së 

përjetuar, zvogëlimit të aktivitet jetësor dhe shëmtimit, ngase vlerësoi se kompensimi përtej 

shumës së gjykuar nuk do të ishte në harmoni me të mirën e shkelur dhe me qëllimin që 

kompensimi të ishte i drejtë, e po ashtu shuma e kompensimit që është ndërtuar nga praktika 

gjyqësore, ndërsa sa i përketë kërkesës për dëmin material për mjekim, kujdes dhe ndihmë të 

huaj si dhe ushqim të përforcuar, gjykata përtej shumave të gjykuara, të njëjtat i refuzoi në 

mungesë të provave materiale e përshtatshmërisht bazuar në praktikë tashmë të ndërtuar 

gjyqësore, ndërsa kërkesa për dëmin material për terapi fizike, gjykata refuzoi në tërësi shumën 

e kërkuar në mungesë të provave materiale.   

 

Prandaj sipas vlerësimit të kësaj gjykate, shumat si në pikën I të dispozitivit të këtij aktgjykimi, 

paraqesin kompensim real për këtë lloj të kompensimeve dhe në mënyrë të drejtë për llojin e 

dëmit të pësuar.  

 

Për kamatën, gjykata vendosi duke u mbështetur në dispozitat e nenit 382 të Ligjit mbi 

Marrëdhëniet e Detyrimeve e në lidhshmëri me Mendim Juridik për Kamatën të Gjykatës 

Supreme të Kosovës, ku sipas dispozitës së lartcekur, paragrafi 2, parashihet se lartësia e 

kamatëvonesës është tetë përqind (8%) në vit, përveç nëse parashihet ndryshe me ligj të 

veçantë, e cila kamatë për dëmin jo material do të llogaritet nga dita e marrjes së këtij 

aktgjykimi e deri në pagesën e plotë, ndërsa për dëmin material do të llogaritet nga dita e 

paraqitjes së padisë e deri në pagesën e plotë. 

 

Vendimi për shpenzimet e procedurës është marrë në bazë LPK-së, përkatësisht në dispozitat 

ligjore të nenit 463 par. 1 dhe 2 i cili parasheh se: “Për pagimin e shpenzimeve procedurale 

gjykata vendosë vetëm me kërkesën specifikuar të palës, pa bërë asnjë shqyrtim verbalisht 

lidhur me kërkesën” dhe “Pala ka për detyrë që në kërkesën e saj në mënyrë të specifikuar t’i 

tregoj shpenzimet për të cilat kërkon shpërblim, duke parashtruar prova për shpenzimet e bëra, 

po që se nuk ekzistojnë provat e tilla në dosjen e lëndës”, e lidhur me nenin 452 par.2 i cili 

parasheh se: “Po që se paditësi vetëm pjesërisht ka sukses në procesin gjyqësor, atëherë gjykata 

mundet, duke marrë parasysh suksesin e arritur, të caktojë që secila palë t’i bartë shpenzimet 

e veta apo që njëra pale t’ia shpërblej tjetrës, dhe ndërhyrësit që i është bashkuar, pjesën 

proporcionale të shpenzimeve”, e lidhur me nenin 453.2 i cili parasheh se: “Po që se është 

parashikuar tarifa për shpërblimin e avokatëve, apo për shpenzimet tjera, atëherë këto 

shpenzime do të matën sipas tarifës së tillë”, duke mare parasysh suksesin e paditësit në këtë 

procedurë dhe provave të bashkangjitura në shkresat e lëndës si dhe bazuar në tarifën e OAK-

së, lartësia e shpenzimeve të procedurës të aprovuara i referohen shpenzimeve të palës paditëse 

dhe atë: për përpilimin e padisë në shumën prej 208 euro, për taksën gjyqësore në shumën prej 

61 euro, për 5 seanca të mbajtura në shumën prej nga 270 euro (270 x 5) dhe për ekspertizat 

mjekësore në shumën prej nga 150 euro (150 x 3), e në total në shumën prej 2.069 euro, ndërsa 

pjesa tjetër në shumën prej 416 euro në emër të precizimit të padisë, gjykata këtë shpenzim nuk 

i njohu palës paditëse, meqenëse e njëjta i është njohur me rastin e përpilimit të padisë. 

 

Nga arsyet e cekura si më lartë, gjykata vendosi si në dispozitiv të këtij aktgjykimi konform 

nenit 143 të LPK - së. 

 

GJYKATA THEMELORE NË PEJË 

Departamenti i Përgjithshëm-Divizioni Civil 

C.nr.1428/18, me datë 13.12.2023                                                                                                                                                                                                                                                                                                              

                                                                                                                      Gjyqtarja, 

   Rajmonda Kurteshi 

KËSHILLË JURIDIKE: 

Kundër këtij aktgjykimi është e lejuar ankesa në afatin prej pesëmbëdhjetë (15) ditësh, nga dita 

e dorëzimit të këtij aktgjykimi, nëpërmjet kësaj gjykate, për Gjykatën e Apelit të Kosovës në 

Prishtinë. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 


